
Abenduak 17, larunbata Abenduak 23, ostirala

Abenduak 18, igandea
Abenduak 24, larunbata

Abenduak 18, igandea

Abenduak 26, astelehena

Abenduak 20, asteartea

Abenduak 26, astelehena

Abenduak 21, asteazkena

Abenduak 31, larunbata
Abenduak 22, osteguna

Abenduak 23, ostirala

Urtarrilak 5, astelehena

Abenduak 23, ostirala

Abenduak 23, ostirala

Gure hurrengo helburua da
kadete talde bat sortzea”

Zenbat haur daude eskolan izen emanik?

2016an 22 izan dira, baina gurekin ere entrenatzen dute federa-
tzeko zalantzan dabiltzan haur batzuek. Guztira, beraz, hogeita
hamar inguru.

Zergatik eman beharko luke izena haur batek Berrichaco klubean?

Nire ustez, kirol honek gauza on asko dakartzalako. Bakoitzak egin
behar du ahalegina, baina taldean ere lantzen da; horregatik, en-
trenamenduak elkarrekin egiten dira. Txirrindularitzan, gainera, di-
ziplinak badu zer esan handia, eta haurrek txikitandik ikasten dute
beren burua antolatzen eta ardurak hartzen; eta hori oso garran-
tzitsua da etorkizunarentzat.

Denboraldia urtarril bukaeran hasiko da, ezta?

Bai, 25 errepide-lasterketatan arituko gara, eta mendiko 10etan,
baina egia da errepideko lasterketak lantzen ditugula bereziki,
abilezia handia behar baita mendikoetan. Errepidekoek, berriz, bi
zati dituzte: ginkana, bizikletaren erabilera erakusteko, eta laster-
ketak. Ginkanetan oso onak gara. Aurten, Urko Manuk ginkanen
erdiak baino gehiago irabazi ditu.

Zenbat orduz entrenatzen duzue astean?

Ordubetez astean hiru egunez, baina haur bat egun batez bakarrik
etor badaiteke, ez da deus ere gertatzen, malguak baikara. Bal-
dintza bakarra dago klubean sartzeko, bizikleta eta kaskoa ekar-
tzea; ez dago gutxienezko adinik. Gainera, gu hiriko zirkuituetan
aritzen gara, eta 15 urte bete arte ez dira ateratzen errepide irekie-
tara.

Hurrengo helburua?

Kadete talde bat atera nahi dugu. Duela sei urte hasitakoek 10-12
urte dute orain; beraz, horra hor hurrengo pausoa. Eta behar be-
zalako azpiegitura bat izan nahiko genuke entrenatzeko. Orain
Artikako pilotalekuan egiten dugu, baina toki handiagoa behar
dugu abiadura hobetzeko.




Herritarrentzako Telefonoaren Harrera zerbitzuaren bidez,

badago gestio hauek egiteko aukera:

Liurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.).

Udal argibidea ematen du: zerbitzuak,
kultur eta kirol agenda, espedienteak

izapidetzea, ordenantzak, zergak, ikastaro aisia eta elkarteak.

eta beka eskaintzak, enplegu deialdiak eta 01 telefonoaren bidez ere zerbitzuei
buruzko kexak aurkeztu daitezke,

lehiaketa publikoak.

Udalekoak ez diren izapideei buruzko  Nola sartu: Markatu 012 telefonoa.
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,

Udalerritik kanpo deitzen baduzu,
telefonoa hauxe da: 948 21 70 12.
Ordutegia: astelehenetik ostiralera,
8:00etatik 1:00etara.

Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk.

iradokizunak egin eta udalarekin zerikusia  Honatx zenbaki berria: 948 012 012.
duten gaiei buruzko abisuak eman.

Doakoa finkoan eta/edo sakelakoan tar

Goiko ilaran, ezkerretik eskuinera: Fer-

nando Ulzurrun, Agustin Gracia, Jesus Larrainzar, Javier Iribarren, Andrés Muro, Sarasa,
Jesus Larrayoz, Emilio Martinez, Juan Miguel Larrayoz. Makurtuak, ezkerretik hasita:
Marcos Larrainzar, Juanito Urdaniz, Eslava (atezaina), llundain, Rufino Nagore.

ORKATZA

Oraingo honetan orkatzaz mintzatuko
gara (Capreolus capreolus). Duela gutxi
agertu da aintziran, eta gaur egun, ha-
ren oinatzak ohikoak dira. Nekez iku-
siko dugu, ordea, gehienetan ezkutuan
eta ilunabarretik aurrera ibiltzen baita.
Orkatza beti oihan handi eta lasaiekin
lotu izan dugu, baina hara, orain no-
raino eta Lotzako aintziraraino iritsi
zaigu, eta inguruan ere maiz ibiltzen
da, gizakiak sakon eraldatutako bazte-
rrak izanagatik ere.

Orkatza zerbidoen familiako artiodak-
tilo bat da, oreina edo adarzabala be-
zalakoa, baina txikiagoa, eta nekez pi-
satuko du 30 kilo baino gehiago.
Gainerako zerbidoek bezala, arrek ur-
tero galtzen dute adakera. Emeek, be-
rriz, ez dute adarrik. Ez ditzagun na-
hastu beste espezie batzuekin, hala
nola sarrioekin edota ahuntzekin, hau
da, adakera galtzen ez dutenekin.
Aipatutako espezie horiek, bai arrek,

bai emeek adarrak izan ohi dituzte,
baina emeek txikiagoak.

Orkatzak gehienetan bi kumez erdi-
tzen dira maiatz edo ekainean, eta ez
dute edozein gauza jaten, landare oso
elikagarriak eta zuntz gutxikoak bai-
zik. Bakarzalea da, eta gure bazterrotan
ez da talde handian bizi, oreinak eta
adarzabalak bezala. Arrak lurralde bat
hartu eta babesten du, zakurraren
zaunkaren antzeko soinua eginez.

Testua: Ignacio Dedn (Gorosti Natur Zientzia Elkartea).
Argazkia: Gonzalo Dedn. Aintzirari buruzko argibideak nahi izanez
gero, sar zaitezke zaleek eta aintziraren lagunek sortu duten blogean:
http://balsadeloza.blogspot.com

: BEHARREZ...

Txakurrendako aisia eremuak
Artikan.




URTEALDI EKONOMIKOA

2017ko aurrekontuak

onetsi dira

Udalak hasiera batez onetsi zi-
tuen aurrekontuak, joan den
azaroaren 8an, 8 boto izan bai-
tziren alde (Plazaola, EH Bildu
eta PSN-PSOE), eta 5 kontra.
Guztira, 4.212140,76 euro dira

15.000 euro, herritarren partai-
detza azterlanak egiteko; 15.000
euro, Berriobeitiko baratze ko-
munitarioetan inbertitzeko, eta
12.000 euro seinaleztapen hori-
zontal eta bertikalerako, bes-

HIRI BARATZAK

Baratze kopurua aztergai. Jende askok eskatu du
hiriko baratze bana, 58 eskari jaso baitira. Hori ikusita, Udalak
aztergai du zenbat baratze egin. Uste baino askoz ere jende
gehiagok eskatu duenez, udal teknikariak eta ekimena sortzen
aritu diren auzokideak hainbat aldiz bildu dira, eskari handiari

eskatzaileen artean.

erantzun bat ematen saiatzeko. Ez da mailarik erabiliko; beraz,
baratzeak zuzenean lur gainean eginen dira. Halaber, lursaila
bera aztertuko da, ahalik eta baratze gehien egiten saiatzeko,
eta baratzeak beste nonbaiten egitea ere aztertuko da.
Zenbat baratze ateratzen diren jakin bezain laster, eta
ordenantza behin betikoz onetsi ondoren, zozketa eginen da

2017rako. teak beste.
Inbertsiorako kontu-sailak dira  Gastuetan, berriz, ondasun arrunt
nabarmentzekoak; adibidez, eta zerbitzuetara bideratuko da

150.000 euro El Soto industrial-
dea urbanizatzeko; 90.000 euro,
Artika Berriko kirol eremu be-
rriaren bigarren faseko kirol pis-
tak ordaintzeko (egungo fut-
bito-pistaren ondoan), eta
barnealdean patinodromoko
eraztun bat izanen du; 25.000
euro, udal eraikinak hobetzeko;

dirurik gehien (2.013.390,86
euro), eta dirusarrerarik han-
diena zuzeneko zergetatik eto-
rriko da (2.545.948,81 euro), bai
eta transferentzia arruntetatik
ere (1.065.305,27).

DIRU-SARRERAK

Zuzeneko zergak 2.545.948 81 euro
Zeharkako zergak 70.000,00 euro
Tasak, prezio publikoak eta bestelako diru-sarrerak 638.823,00 euro
Transferentzia arruntak 1.065.305,27 euro
Ondareko diru-sarrerak eta herrilurretako aprobetxamenduak 626.683,87 euro
DIRU-SARREREN AURREKONTUA GUZTIRA 4.946.760,95 euro
GASTUAK
Langileria gastuak 1.065.70940 euro
Ondasun arruntetako eta zerbitzuetako gastuak 2.013.390,86 euro
Finantza-gastuak 40.788,68 euro
Transferentzia arruntak 44).516,79 euro
Inbertsio errealak 354.200 euro
Finantza-pasiboak 295.535,03 euro
GASTU AURREKONTUA GUZTIRA *4.212.140,76 euro Berriogoitin.

egin dezakeen gastua.

GAI ORGANIKOA
EtxeDizitzen % S0ek
kudeaketa bereiziaren
aldeko interesa
agertu dute

Irufierriko Mankomunitateak kanpaina
egin du herri guztietan (Artikan izan ezik),
auzokideek gai organikoa kudeatzeko
ereduetan zer nahiago duten jakiteko.
Guztira, 216 etxebizitzak eman dute ize-
na; horietatik, 96 jada izena emanik zeu-
den etxeko konpostajea egiteko kanpai-
netan. Horrek esan nahi du etxebizitzen
% 25ek gai organikoaren kudeaketa
bereiziaren alde egin dutela.

* Aurrekontuen egonkortasunari buruzko Legeak mugatu egiten du Udalak

Kudeaketa-sistemari dagokionez,
31 etxebizitzak auzoko konpostajerako
eman dute izena, aurretik 93 etxe zeu-
den (guztien % 14,5); Adezkar, Berriobei-
ti, Berriogoiti eta Aitzoaingo 62 etxebi-
zitzak 5. edukiontzirako eman dute
izena (% 7,2); eta 30 etxebizitzak, berriz,
autokudeaketarako sisteman.

Era berean, Aitzoain, Afiezkar, Berriobei-
ti, Berriogoiti, Elkarte, Larrageta eta

ik

Genero indarkeriaren aurkako kale-bilkura
eta manifestua. Udal ordezkariak eta auzokideak
Udaletxe aurrean elkartu ziren joan den azaroaren 25ean,
genero indarkeriaren aurkako Nazioarteko Egunaren karira,
eta manifestu bat irakurri zuten (goiko irudia). Aste osoan
Udalak hainbat ekitaldi antolatu zituen, gaitz izugarri
etengabe hori salatzeko (hitzaldiak, antzerkia,
solasaldia...). Ezkerreko irudian, Aitzoaingo solasaldia;
eskuinekoan, tratu txar psikologikoari buruzko hitzaldia

Lotzako 186 auzokidek interesa agertu
dute auzoko konpostajearen kanpainan
parte hartzeko, baldin eta herri horie-
tan konpostajea egiteko eremuak para-
tzen badira.

Emaitzak kontuan hartuta, Udalek,
Kontzejuek eta Irunerriko Mankomuni-
tateak aztertuko dute non egin auzo-
ko konpostajerako eremu berriak, be-
har adinako eskaria dagoen herrietan.



TASAK ETA PREZIO
PUBLIKOAK

% 0,60ko igoera
2017rako

Udalak % 0,60ko igoera onetsi du
2017ko tasa eta prezio publikoetara-
ko. Horrez gain, eremu publikoko
kutxazainaren araberako tasa 182,50
euro izanen da; ezkontzak egiteko
tramitazio tasa, 80 euro, eta armak
edukitzeko baimen tasa, berriz, 12
euro.

Bestalde, lurraren gaineko kontribu-
zioaren urteko karga-tasa % 0,1860
izanen da hirilurreko ondasun higie-
zinentzat. Gainbalioei dagokienez,
zerga-oinarria 3,30 izanen da 5 urte-
ra bitarte; 3,20, 10 urtera bitarte;
3]0, 15 urtera bitarte; eta 3,10, 20 ur-
tera bitarte. Ez dute aldaketarik izan
ez gainbalioek, ez Jarduera Ekono-
mikoen gaineko Zergak (JEZ).

DIRU-LAGUNTZAK

27.030,09 euro
GKEentzat, eta

6./5/,5, gizarte
erakundeentzat

Udalak 27.030, 09 euro bideratu ditu
Hirugarren Munduari laguntzeko
proiektuetara (BPGaren % 0,3), eta
6.757,52 euro (BPGaren % 0,2) gizarte
xedeak dituzten erakundeentzat.
Honatx Hirugarren Munduko
proiektuentzako laguntzak: Infancia
Sin Fronteras (5.136,33 euro); Saharar
Herriaren Adiskidantzarako Nafar
Elkartea-ANARASD (5.446,88 euro);
Maria Salus Infirmorum Misiolari El-
kartea (5.446,88 euro); Juan Bonal
Fundazioa (3.000 euro); Ambala
(4.000 euro), eta Saharako Adiski-
deen Nafar Elkartea-ANAS (4.000
euro).

Eta honatx gizarte entitateak:
ASORNAK (Nafarroako Gorrak)
1.306,70 euro eskuratu ditu; ANA-
SAPSek (Osasun Mentala) 1.344,04
euro; ADEMNAK (Esklerosi anizkoi-
tza) 1.381,37 euro; ADACENek (Garu-
neko kaltea) 1418,71 euro; eta EU-
NATEk (entzumen urritasuna)
1.306,70 euro.

L otzako aintzirara
hegaztiak ikustera

Hezeguneen Munduko Eguna
dela eta, Gorosti Natur Zien-
tzi Elkarteak ateraldi gidatu

Aitzoain,
Berriogoiti eta Berriobeitiko dozena bat auzokide
berriz ere elkartu dira aurten iragan denborak
gogoratzeko, guztiak ere 1948, 1949 eta 1950ean
jaiotakoak. Bosgarren urtea izan da; zehazki, azaroaren
12an, bazkaria egin zuten Arrotxapeko Auzmendi
sagardotegian.

bat antolatu du otsailaren
1rako Lotzako aintzirara, he-
gaztiak ikusteko. Lotzako eli-

za izanen da topalekua,
10:00etan, eta Gorostiko Juan
Dean, gidaria.

Gorosti Elkartea, bestalde,
herritar zientziako programa
bat lantzen ari da bai Nafa-
rroan, bai Estatuan, eBird ize-
neko plataforman oinarrituta.
Hegaztien behaketak erregis-
tratzeko plataforma bat da.
Horrela, tresna horren bidez
biodibertsitate handiko leku
batzuk zehaztu dira; besteak
beste, Lotzako aintzira. 1zan
ere, aintzira hirugarren gu-
nea da aurtengo espezie ko-
puruan (141), Pitillaskoaren eta
Zolinakoaren ondoren.
Estatu mailan 14. postuan
dago. eBird plataformak eten-
gabe erregistratzen ditu
Lotzan izaniko behaketa guz-
tiak, eta datu guztiak eskura
daude bai epealdien arabera,
bai espezieen arabera.

Agate Deunaren festak,
prestakizun

Beste behin ere, Eguberriak datozen honetan,
aitzoaindarrek hilabete geroago ospatzen di-
ren jaiak ere izanen dituzte gogoan: Agate Deu-
naren jaiak, alegia. Otsailaren lehen asteburuan
(3-5), auzokideek hainbat ekitaldi gozatuko di-
tuzte; besteak beste, herri bazkaria eta musi-
ka saioak, ohi denez. Datozen asteotan, dena
zehaztuko dute.

Gainera, otsailaren 4an (larunbata), Artika Be-
rriko auzokideak kopla kantari ibiliko dira ka-
rrikaz karrika Santa Agedaren ohoretan.

150 lagun inguru elkartu ziren aurten
Berriogotiko Sata Eulalia plazan, Castané deritzon
ospakizunean parte hartzeko, egun horretan
goxokiak eta gozokiak botatzen baitira. Berriobeitin,
berriz, 100 lagun inguru elkartu ziren azaroaren leko
ohituraren arrimuan; han, gaztainak eta goxokiak
banatzen dira. Ondoren, txistorra, patata-tortilla eta
gaztaina erreak zerbitzatu ziren Erabilera Anitzeko
Eraikinean.

Txotxongiloak eta keinu-antzerkia
haurrentzat

Abendutik aurrera haurrek hainbat
hitzordu izanen dituzte Maria de
Maeztu Kultur Etxean. Lehenbizikoa
abenduaren 26an izanen da, “El
sefor Scrooge. Cuento de Navidad”

txotxongilo lana emanen baitu An-
geles de Trapo taldeak, 4 urtetik
gorakoentzat eta familientzat.
Bigarren hitzordua urtarrilaren 22an
izanen da, igandearekin, “Pintto,
Pintto” ikuskizuna emanen baita.
Galdutako txakurkume eder bati
buruzko istorio horrek adiskidan-
tzaren garrantzia azpimarratuko
du. Anita Maravillas taldeak taula-
ratuko du, 18:00etan hasita.
Ganso & Cia taldeak ekarriko du az-
ken proposamena, otsailaren 19an,
igandea, “Babia” antzeztuko baitu,
hots, jende guztiarendako komedia
poetiko bat. Hitzik ere esan gabe,
eguneroko istorio bat kontatuko
digu adiskidantzaz, lanaz eta irudi-
menaz.

Saio guztiak 18:00etan hasiko dira.
Sarrerak salgai 4 eurotan (sarrera
aurreratua), eta 5 euro, leihatilan.
Bestalde, urtarrilaren 15ean, igan-
dea, “Zipiy Zape y la isla del capi-
tan” filma emanen da Berriobeiti-
ko Erabilera Anitzeko Eraikinean,
18:00etatik aurrera. Sarrera doan.

Aralar mendian eta inguruetan barrena. 54 erretiratu eta langabe joan
ziren, Udaleko Kultur Alorrak antolaturik. Zehazki, Mendukiloko kobazuloak ikusi,
Aralarko San Migel Santutegira igo, Lekunberrin bazkaldu eta, arratsaldean, Leitzako
Peru-Harri parkera joan ziren.

Kultur xedeetarako diru-laguntzen deialdia.
Udalak kultur, kirol eta gazte xedeetarako diru-laguntzen
deialdia argitaratuko du 2017ko lehen hiruhilekoan. 30 egun
natural izanen dira diru-laguntza eskatzeko, deialdia
Nafarroako Aldizkari Ofizialean argitaratzen denetik aitzina.
Aurkezten diren proiektuak deialdiaren aurreko urriaren
letik deialdiko urtearen irailaren 30era bitarte garatuko dira.
Salbuespenak salbuespen, diru-laguntza gehienez
jardueraren kostuaren % 70 izanen da.

Berriobeitiko Inauteriak martxoaren 4an
ospatuko dira. laz bezalaxe, Berriobeitiko udalerrian
Inauteriak gogotik ospatuko dira datorren urtean, eta
denetariko ekitaldiak izanen dira. Egun nagusia martxoaren 4an
izanen da, karrikadantza koloretsua eginen baita Berriobeiti eta
Berriogoitiko karriketan barna, eta horren baitan, mozorro
segizio ikusgarria, herri bakoitzak prestatu beharko duena.
Aurreikuspenen arabera, bazkari bat eta dantzaldi bat eginen
dira. Astebete lehenago, Artikako karrikak festa giro ederraz eta
musikaz beteko dira, “Txolin” agertuko baita, eta joaldunak eta
gaiteroak ere bai.

Garagardo goxoa. Hogei lagun inguru elkartu ziren joan
den urriaren 29an La Ventana de Artica kafetegian,
garagardoak
dastatzeko ekitaldi
gidatuan. Maribel
Baigorrik (Cocina
Creativa) eta Mikel
Garruések (El
Retrogusto es mio) 4
garagardo motaren
ezaugarriak azaldu
zituzten, laurak ere
artisau moldez
Nafarroan eginak: malta garagardo bat (garagardo edo gari
maltarekin egina); hartzidura berezia erabiltzen duen beste
bat; garagardo lupuludun bat, eta garagardo beltz bat.



Opari zozketa
Errege Kabalkadan

Dena prest dago, eta Erregeak urtarri-
laren 5ean iritsiko dira Berriobeitira.

Kabalkada 18:30ean abiatuko da Pla-
zaola industrialdetik. Erregeak zaldiz
joanen dira, eta segizioa herriko elizan
geldituko da; han, ongietorria emanen
zaie eta gurtza ere eginen da, Jaiotza
biziduna antzeztuko baita. Hortik au-
rrera, Erregeak orga gainean joanen
dira Berriogoitiraino, eta haien haur bi-
delagunak ere igoko dira. Denak herri-
ko pilotalekura iritsi, eta opariak ba-
natuko dira. Bi gauza berri izanen dira
aurten; lehena, opariak zozketatuko
dira frontoian geldituko diren haurren
artean, eta bigarrena, ADANOKk parte
hartuko du; zehazki, Nafarroako haur
minbizidunei laguntzeko elkarteak
stand bat paratuko du pilotalekuan, in-
formazioa emateko, nahi duenak dirua
eman dezan edota bazkide egin dadin.

Dena prest Olentzeroren etorrerarako

Olentzero lehendabizi Larragetan gel-
dituko da, abenduaren 18an, igandea-
rekin. Afezkarko auzokideak ere harai-
no joanen dira. Bezperan, Mari Domin-
gi Afezkarren eta Artikan agertuko da,

txokolate-jana barne. Ondotik, hilaren
23an, ostirala, Berriogoiti eta Aitzoai-
nera iritsiko da, eta biharamun arra-
tsaldean, berriz, Artikara. Argibideak
agendan (2. or.).

IV San Silbestrea Nereari laguntzeko

Berritxaco klubak Artikako
San Silbestre lasterketa
ere antolatu du aurten
Nereari laguntzeko. Izan
ere, lasterketa abenduaren
26an jokatuko da eta bi
helburu ditu: batetik,
herriko kirol eskaintza
handitzea, eta bestetik,
dirua biltzea Nereari
laguntzeko. Nerea Artikako
auzokidea da eta eritasun

arraro bat dauka. laz
bezala, aurten ere bi
ibilbide prestatu dituzte:
500 metrokoa beheko
mailentzat, eta 5,3 km-koa
goi mailakoentzat. Haur
lasterketak 11:00etan
hasiko dira, eta helduenak,
berriz, 11:30ean. Ordubete
geroago, sariak banatu eta
opariak zozketatuko dira.
RockTheSport

webgunearen bidez eman
behar da izena,
abenduaren 22ra arte;
halaber, hilaren 23an,
ostirala, eman daiteke
izena, dortsalak hartzen
direnean, eta hilaren 26an
bertan, astelehena,
9:00etatik 10:00etara,
irteera ondoko karpetan.

Berriogoititik Saratsatera. Datorren
otsailaren 18an, larunbata, mendi ateraldia eginen da
Berriogoititik Saratsatera. 10 km dira, nola halako

zailtasun du, eta Plazaolako bidean barna joanen dira,

baita Saratsateko mendian zehar ere. 10:00etan
abiatuko dira Berriogoitiko eliza paretik, eta ibilbidea
egin ondotik, Sarasate jatetxean bazkalduko dute.
17:00etan itzuliko dira autobusez. Otsailaren 9an eta
10ean eman beharko da izena 012ra deituta (15 euro,
helduendako menua; 10 euro, haurrendakoa). Leku
mugatuak.

Bestalde, azaroan 30 bat lagun joan ziren Larunbe
inguruko txangoa egitera. Bazterrez bazter ibiltzeaz
gain, inguru hartako harribitxi artistikoak ezagutzeko
parada izan zuten.

Abenduaren 3an kantari. Azken urteotako
ohiturari jarraiki, Ametza abesbatzak kontzertua eman
zuen joan den abenduaren 3an (Nafarroaren Eguna),
Berriobeitiko elizan.

Urtarrilaren 29an ateak zabalik izanen
ditu. Berriobeitiko Udalarekin elkarlanean,
Rocépolisek berak antolaturik, ateak zabalik
izanen ditu urtarrilaren 29an, igandearekin. Izan
ere, goizeko 10:00etatik iluntzeko 20:00ak arte,
jendeak doan gozatuko ditu rokodromoko
zerbitzuak, hau da, eskalada, boulder, rapel edo
abentura-parkea, betiere monitoreek lagundurik.
Gogora dezagun Rocopolisek prezio bereziak
eskaintzen dituela udalerriko auzokideentzat.
Zehazki, % 15eko deskontua egiten da
erroldatuentzat eskolaz kanpoko eskaladan eta
hiri-kanpaldietan. Argibideak, 948 30 24 37 edo
info@rocopolis.com

Euskara familiengana hurbiltzea. Fuskara
Zerbitzuak hainbat hitzaldi eta tailer antolatu ditu azaroan
eta abenduan “Familiak eta euskara” izenburupean, euskara
seme-alaba txikiak dituzten familiengana hurbiltzeko. Jolas
tailer bat egin da (irudian); hitzaldi bat haurrak D ereduan
matrikulatzeari buruz, euskaraz jakin ala ez; eta 0 eta 8 urte
arteko haurrendako jolas erakusketa bat, familiek jakin
dezaten zein diren euskarazko jolasik gomendagarrienak.

Euskarari buruzko
adierazpen
instituzionala. Udalak
adierazpen instituzional bat
onetsi zuen Gobernu
Batzordean Euskararen
Egunaren karira, joan den
abenduaren Tean, “euskara
Zendeako ondarea baita,
ezinbesteko osagaia Zendearen
historian eta kulturan. Baina
munduko gainerako hizkuntzak
bezala, eleaniztasuna ezaugarri
duen ororen ondarea ere bada.
Hizkuntzen aniztasuna
babestuko bada, euskara zaindu
eta sustatu beharko da’.

Sareak Euskararen Eguna ospatu zuen. Izan ere, Berriobeitiko Euskaltzaleen
Sareak deiturik, Berriobeitiko auzokideek ekitaldi batean parte hartu zuten Euskararen
Nazioarteko Egunaren karira, abenduaren 2an. Euskararen aldeko ekitaldia Berriobeitiko
Erabilera Anitzeko eraikinean egin zen. Bestalde, abenduaren 14an, Euskara Zerbitzuak eta
Berriobeitiko Euskaltzaleen Sareak hitzaldi-tailer bat antolatu zuten euskal elkarteen
historiaz eta jardunaz. Topagunea euskal elkarteen federazioaren arduraduna mintzatu zen,
eta hainbat gai izan zituen mintzagai: elkarteen ibilbidea, egungo egoera, antolaketa motak

eta jarduna.

HIRITARREN ARRETA

MUSIKA ESKOLA

Gabon-kanten erronda kalez kale abenduaren 23an

Orreaga Musika eskolako
taldeek Gabon-kantak
abestuko dituzte karrikaz
karrika abenduaren 23an,
ostirala. Topalekua Artika
Berriko plaza izanen da,
goizeko Tletan abiatuta, eta

edonor joan daiteke.

gainera, Eguberriko

kontzertuak eginen dira
Maria de Maeztu Kultur
Etxean, ikasleek emanik.

HIRI KANPALDIAK

Abenduaren 2lean eta 22an,

Bestalde, heldu den urtetik

aitzina, Musika Eskolak herriz

herri eginen ditu emanaldiak.

Lehena Arezkarko Kontzeju
Etxean, urtarrilaren 27an,
ostirala, 19:00etan hasita,
konbo taldeen kontzertua
izanen baita. Sarrera librea.

32 haur daude izan emanik Eguberriko kanpaldietan. 4 eta 12 urte arteko
32 haurrek parte hartuko dute Eguberrietako hiri-kanpaldietan. Goizean eginen dira,
abenduaren 26tik 30era eta urtarrilaren 2tik 4ra. Batzuk gaztelaniaz eskaintzen dira
(Berriobeitiko Erabilera Anitzeko Eraikinean), eta beste batzuk, euskaraz (Maria de

Maeztu Kultur Etxean).

UDAL
INFORMAZIOA

Osoko bilkura arrunta
2016ko urriaren 4a

Osoko bilkura arrunta
2016ko azaroaren 8a



